
Abstrak

Kajian ini memfokuskan kepada projek pembangunan video pengajaran penaakulan statistik dalam penyelidikan pendidikan.
Video direkabentuk untuk membantu pelajar pasca siswazah membina kemahiran penaakulan statistik. Penaakulan statistik
adalah cara seseorang itu menggunakan idea statistik untuk menaakul seterusnya memahami maklumat statistik tersebut
(Garfield dan Gal, 1999). Memahami dan mampu untuk menerangkan proses-proses statistik serta boleh menginterpretasikan
keputusan yang terhasil daripada data statistik adalah kemahiran menaakul. Buat masa ini, video pengajaran statistik yang sedia
ada kurang menekankan kepada kemahiran penaakulan statistik dan hanya menunjukkan penggunaan teknologi sahaja serta
kurang penerangan yang jelas bagaimana dan kenapa data analisis itu dilaksanakan. Malahan hampir kesemua video lain tidak
berorientasikan Persekitaran Pembelajaran Penaakulan Statistik (SRLE) (Cobb and McClain, 2004). Terdapat enam prinsip
SRLE iaitu; Memfokuskan untuk membangunkan idea statistik berpusat, Menggunakan data sebenar, Menggunakan aktiviti-
aktiviti di dalam kelas dalam membantu membina kemahiran menaakul statistik, Mengintergrasikan penggunaan teknologi yang
betul, Menggalakkan perbincangan di dalam kelas yang melibatkan hujah statistik dan Menggunakan taksiran untuk memantau
pengetahuan dan perkembangan pembangunan penaakulan statistik. Video yang dibangunkan ini menerapkan prinsip-prinsip
SRLE untuk tajuk yang dianggap sukar oleh pelajar, khususnya korelasi dan regresi. Video pengajaran ini diharapkan boleh
membantu dalam mengukuhkan penaakulan statistik yang diperlukan dalam melaksanakan penyelidikan pendidikan.

Kata kunci: penaakulan statistik, SRLE, penyelidikan pendidikan, video pengajaran, statistik

PENGENALAN

Kajian ini adalah untuk membangunkan video pengajaran penaakulan statistik (VPPS) dan seterusnya menilai
keberkesanan penggunaannya dalam penaakulan statistik dan meninjau penerimaan pelajar terhadap VPPS ini. Ini
kerana kajian-kajian lepas telah menunjukkan bahawa teknologi adalah medium terbaik dalam meningkatkan
keberkesanan pembelajaran statistik bagi setiap tahap pelajar bermula dari prasekolah hingga ke pembangunan
professional (Garfield & Ben Zvi, 2007). Video yang dibangunkan dimuat naik di Youtube kerana pengkaji melihat
YouTube sebagai medium yang sangat popular dan penting dalam dunia pendidikan era kini (Snelson, 2011). Video
yang boleh diakses melalui medium YouTube membuatkan pelajar boleh melayari tanpa mengira waktu dan tempat.
Reka bentuk yang mudah difahami dengan kandungan dan objektif pembelajaran yang jelas menjadikan sumber
pembelajaran tersebut sebagai panduan pelajar untuk mempelajari serta mendalami kemahiran penaakulan statistik.
Video tidak boleh mengantikan guru tetapi video boleh menjadi pemudahcara dalam mempelajari statistik dan guru
juga perlu bersedia untuk menjadi rujukan dan menyelia aktiviti pelajar semasa proses pembelajaran melalui video.

Objektif kajian adalah; i) menghasilkan set video pengajaran penaakulan statistik (VPPS) dalam tajuk korelasi
dan regresi berdasarkan prinsip-prinsip SRLE dan ii) menilai keberkesanan video pengajaran penaakulan statitsik
(VPPS) di kalangan pelajar pasca siswazah ysng mengikuti mata pelajaran Penggunaan Statistik dalam
Penyelidikan Pendidikan dalam konteks : a) perbandingan perbezaan dalam penaakulan statistik sebelum dan
selepas penggunaan VPPS dan b) penerimaan pelajar terhadap VPPS.

Video pengajaran yang dihasilkan adalah untuk membantu golongan pelajar dalam kursus pendidikan
khususnya, sama ada peringkat pra-siswazah dan pasca siswazah. Selain itu, guru-guru yang menjalankan
penyelidikan di dalam bidang pendidikan dan penyelidik-penyelidik dalam bidang sains sosial juga boleh
menjadikan video ini sebagai alat bantu belajar. Video pengajaran berfungsi sebagai panduan kepada pelajar, guru
dan penyelidik untuk menganalisis data dan seterusnya mentafsir data tersebut. Video pengajaran penaakulan
statistik (VPPS) dibangunkan dengan berfokuskan kepada unsur-unsur penaakulan statistik. Hal tersebut merupakan
perbezaan VPPS dengan video pembelajaran statistik yang lain.

Pengajaran statistik tidak lagi berorientasikan pengiraan semata-mata. Pelajar tidak perlu meluangkan masa
yang panjang dalam pengiraan dan lebih tertumpu kepada bagaimana memilih kaedah yang sesuai dalam
menganalisis data seterusnya mentafsir data yang diperolehi. Hal ini disebabkan oleh terdapat pelbagai kit teknologi
yang bukan sahaja boleh membantu pengiraan, menghasilkan graf dan menganalisis data tetapi turut menyokong
pembangunan kemahiran memahami dan menaakul menerusi simulasi yang disediakan (Garfield and Ben-Zvi,
2009). Kajian yang dilakukan oleh Garfield (1998a,1998b ; Garfield 2002) menunjukkan bahawa pelajar siswazah

yang mampu memperolehi gred yang baik di dalam kursus statistik masih lemah dalam menaakul data statistik
tersebut. Penaakulan statistik amat perlu diberi penekanan.

Penaakulan statistik (SR) telah ditakrifkan sebagai kombinasi idea tentang data dan peluang, seterusnya yang
digunakan untuk membuat kesimpulan dan mentaksir dapatan statistik. SR dilihat sebagai cara untuk menerangkan
proses statistik yang berlaku dalam mentaksir hasilnya (Garfield, 2002). SR menunjukkan bagaimana seseorang
individu dapat menggambarkan dengan jelas dan mengaplikasikan konsep statistik (Garfield & ben-Zvi, 2008).
Penaakulan statistik melibatkan proses seperti membuat tafisran berdasarkan data atau grafik yang diperolehi,
menggabungkan idea statistik dalam membuat kesimpulan dan seterusnya mentafsirkan keputusan yang dibuat.
Menurut Jones et all (2000) dan Mooney (2002) terdapat empat proses umum iaitu menerangkan data, menyusun
data, mewakilkan data dan menganalisis serta mentafsir data. Proses menerangkan data melibatkan seseorang
individu itu mampu menggambarkan ciri-ciri yang terdapat pada grafik atau data yang diberikan. Selain itu,
seseorang itu boleh mengenalpasti unit yang terdapat di dalam jadual data. Proses kedua, seseorang individu boleh
menerangkan taburan data, meringkaskan data berpusat dan membuat kumpulan data. Secara ringkasnya, seseorang
individu tersebut tahu untuk menguruskan data dan menggunakan cara yang betul untuk menganalisis dan mentafsir
data. Proses ketiga adalah menggambarkan data secara grafik seperti membina graf, melengkapkan data pada set
data yang diberi dan menilai keberkesanan data yang dipaparkan. Proses keempat yang dibincangkan melibatkan
seseorang individu itu boleh menganalisis dan mentafsir data dengan menggunakan operasi matematik sama ada
untuk mengabungkan, mengintergrasikan atau membandingkan data.

Oleh sebab itu model Persekitaran Pembelajaran Penaakulan Statistik (Statistical Reasoning Learning
Environment, SRLE) diperkenalkan. Model SRLE terdiri daripada enam prinsip seperti berikut ;

i. Memberi tumpuan kepada pembangunan idea berpusatkan statistik tidak hanya menunjukkan prosedur
semata-mata.

ii. Menggunakan data sebenar dalam menggalakkan pelajar membuat hipotesis.

iii. Menggalakkan aktiviti dalam kelas untuk membangunkan kemahiran penaakulan di kalangan pelajar.

iv. Menggunakan alatan teknologi yang membolehkan pelajar menguji hipotesis, meneroka dan
menganalisis data, serta membangunkan kemahiran penaakulan statistik.

v. Menggalakkan pelajar untuk membuat hujah statistik dan menerangkan penaakulan yang dilakukan
dengan menumpu kepada idea statistik yang signifikan.

vi. Mengggunakan pentaksiran dalam menilai rancangan dan kemajuan pengajaran dalam membangunkan
penaakulan statistik.

Proses pengajaran dan pembelajaran yang berorientasikan SRLE akan membantu meningkatkan kefahaman
statistik seterusnya dapat membangunkan kemahiran penaakulan statistik.

METODOLOGI

Model ADDIE telah dipilih sebagai panduan utama dalam membangunkan video pengajaran kerana setiap fasa
alam lebih fleksibel dalam membangunkan video pengajaran (McGriff, S.J,2000). Manakala Persekitaran
Pembelajaran Penaakulan Statistik (SRLE) digunakan sebagai pendekatan pengajaran untuk membangunkan
penaakulan statistik. Penghasilan video pengajaran penaakulan statistik yang dibangunkan dengan mengikut fasa-
fasa dalam model ADDIE. Terdapat lima fasa yang akan dilalui untuk menghasilkan video iaitu analisa (Analysis),
reka bentuk (Design), pembangunan (Development), perlaksanaan (Implementatiton) dan penilaian (Evaluation).
Pelaksanaan setiap fasa adalah seiiring dengan SRLE untuk keperluan di dalam video pengajaran pembelajaran
statistik.

Kajian melibatkan satu kumpulan sampel berdasarkan pensampelan tidak rawak bertujuan. Kumpulan ini
merupakan pelajar yang sedang mengikuti kursus Penggunaan Statistik dalam Penyelidikan Pendidikan di sebuah
institut pengajian tinggi awam tempatan. Pelajar-pelajar terdiri daripada guru-guru yang sedang menyambung
pelajaran di peringkat sarjana dalam pelbagai bidang. Malahan latar belakang akademik pelajar juga berbeza-beza.

Keberkesanan penggunaan Video Pengajaran Pembelajaran Statistik (VPPS) untuk topik korelasi dan regresi
diuji dengan melaksanakan ujian pra dan pos ke atas pelajar. Umumnya, pelajar akan menduduki ujian pra selepas
mengikut pembelajaran secara kuliah dan mengambil ujian pos selepas menonton VPPS. Dalam kajian, VPPS
berfungsi sebagai rawatan untuk kumpulan sampel ini. Hasil kajian mewakili sampel terlibat sahaja. Skor ujian pra
dan ujian pos akan diukur untuk melihat pencapaian pelajar sebelum dan selepas menerima rawatan.

Manakala soal selidik akan digunakan untuk mengukur keberkesanan VPPS tersebut sebagai bahan bantu
belajar. Rajah 2.1 menunjukan proses penilaian yang telah dilakukan. Soal selidik dibangunkan berdasarkan
Technology Acceptance Model (TAM) untuk melihat penerimaan pelajar terhadap VPPS ini.

Rajah 2.1 : Carta alir untuk proses mengukur keberkesanan penggunaan dan penerimaan VPPS

KEPUTUSAN DAN PERBINCANGAN

Jadual 3.1 yang berikut adalah markah yang diperolehi pelajar untuk ujian pra dan pos VPPS. Nilai min bagi
ujian pra adalah sederhana lemah iaitu 52 markah mengambarkan pelajar hanya menguasai tajuk korelasi dan regresi
pada tahap minimum. Manakala untuk ujian pos nilai min adalah 73. Ini menunjukkan satu peningkatan yang sangat
baik. Nilai min untuk ujian pos menunjukkan tahap penguasaan tajuk korelasi dan regresi adalah baik.

Berdasarkan Rajah 3.1, peningkatan jelas ketara kerana hanya seorang pelajar yang gagal berbanding dengan
sebelumnya Manakala sepuluh pelajar telah berada dalam tahap penguasaan yang baik selepas menggunakan VPPS
1. Sebelum menggunakan VPPS 1 hanya empat orang sahaja berada dalam tahap penguasaan yang baik semasa ujian
pra dijalankan.

100.00
80.00 - ] \\
60.00 ) SV I § RS
Y ,l Q\ 5 ! I %o p-o , = <«@= Markah PreTest

40.00 v \ ” .o ——o— Markah PostTest
20.00 »

0-00 T T T T T T T T T T T T T T T T T T 1

1234546 7 8 910111213141516171819

Rajah 3.1 : Graf markah ujian pra dan ujian pos untuk VPPS

Nilai aras signifikan, 0.00 iaitu kurang dari 0.05 menunjukkan terdapat perbezaan yang ketara dalam
keputusan pelajar selepas dan sebelum menononton VPPS 1. Malahan melalui pemerhatian yang dilakukan, pelajar
kelihatan lebih yakin ketika menjawab ujian pos. Hal tersebut menunjukkan bahawa VPPS 1 telah membantu pelajar
menguasai tajuk korelasi dan regresi. Seterusnya menyokong kajian Shaltayev et all (2010), pelajar yang
menggunakan komputer dan perisian yang sesuai semasa mempelajari statistik akan lebih memahami kehendak
soalan statistik dan cepat untuk membuat analisis data. Hasil kajian tersebut memperakui dapatan Snelson (2009),
bahawa YouTube adalah berpotensi menjadi medium terbaik dalam pendidikan.

Penaakulan statistik mempunyai empat konstruk iaitu menerangkan data, menyusun data, mewakilkan data dan
menganalisiskan data. Penilaian turut dilakukan mengikut konstruk-konstruk tersebut. Rajah 3.2 menunjukkan min
skor untuk setiap konstruk bagi ujian pra dan pos.

16



2" International Seminar on Quality and Affordable Education (ISOQAE 2013)

b .

100 + __ EER 5
80 - —
60 7 E:E :i: m Pra
40 - -:- T

) = S =2 Pos
20 - i o

- -
0 -+ — -_—
Menerangkan  Menyusun Mewakilkan ~ Menganalisis
data Data Data Data

Rajah 3.2 : Graf min skor mengikut konstruk

Secara keseluruhannya, VPPS 1 telah membantu pelajar dalam memahami keperluan statistik. SRLE yang
diterapkan dalam VPPS 1 amat memberi kesan dalam membangunkan penaakulan statistik, berdasarkan pengukuran
berulang Anova nilai p adalah 0.00. Keseluruhan konstruk saling signifikan antara satu sama lain kecuali konstruk
menerangkan data dengan konstruk menyusun data dan konstruk mewakilkan data dengan konstruk menganalisis
data. Jadual 3.1 berikut menunjukkan hasil analisis menggunakan Ujian Tukey's HSD (Honestly Significant
Difference).

Data Data Data

Jadual 3.1 : Hasil Ujian Tukey’s HSD

Seterusnya hasil soal selidik persepsi terhadap VPPS. Menurut TAM terdapat empat aspek iaitu persepsi
kemudahan. persepsi kebergunaan, sikap dan tingkah laku.

Dapatan analisis untuk aspek mengenalpasti persepsi kemudahan video pengajaran penaakulan statistik
menunjukkan 94% bersetuju mengatakan bahawa VPPS 1 adalah kemudahan terbaik dalam mempelajari statistik
bagi tajuk korelasi dan regresi. Nilai min bagi aspek ialah 3.87, mengukuhkan dapatan bahawa VPPS 1 adalah
kemudahan terbaik dalam mempelajari statistik bagi tajuk korelasi dan regresi.

Terdapat peningkatan penakulan statistik yang ketara dalam setiap kontsruk selepas menggunakan VPPS.
Konstruk menerangkan data dan mewakilkan data meningkat sebanyak 26%. Konstruk menganalisis data meningkat
sebanyak 23% dan konstruk menyusun data meningkat sebanyak 13%.

Hanya seorang pelajar menyatakan video tersebut bukan kemudahan terbaik untuk mempelajari tajuk korelasi
dan regresi. Hal tersebut menunjukkan masih ada responden yang menyatakan video tidak sesuai sebagai bahan
bantu belajar dalam pembelajaran penaakulan statistik. Secara kasar dapat dikatakan bahawa video yang
dibangunkan baik dan mencapai objektif dari segi aspek kemudahan pembelajaran.

Bahagian kedua adalah analisis dapatan untuk mengenalpasti persepsi kebergunaan VPPS. Dapatan
menunjukkan 94% setuju mengatakan VPPS membantu mereka memahami keperluan pembelajaran statistik untuk
tajuk korelasi dan regresi. Nilai min untuk aspek ini adalah 3.85 iaitu setuju. Namun begitu, terdapat lima orang
pelajar tidak pasti sama ada penggunaan VPPS dapat menambah keyakinan mereka dalam mentaksir data. Secara
keseluruhannya, VPPS adalah berguna kepada kepada pelajar sebagai bahan bantu belajar kendiri.

Seterusnya, analisis dilakukan untuk bahagian tiga iaitu mengenal pasti sikap pelajar terhadap VPPS. Seramai
14 orang pelajar setuju dan seorang sangat setuju bahawa mereka suka menggunakan VPPS dalam pembelajaran
statistik untuk tajuk korelasi dan regresi. Berdasarkan analisis soal selidik terdapat dua orang pelajar yang masih
tidak pasti sama ada mereka suka menggunakan VPPS semasa pembelajaran statistik. Malahan 12 orang pelajar
setuju dan lima orang pelajar sangat setuju untuk mengatakan pembelajaran menggunakan VPPS adalah satu idea
yang baik. Berdasarkan nilai min bersamaan 3.94, pelajar memberi tindak balas yang positif terhadap VPPS.

Aspek terakhir yang dianalisis ialah mengenal pasti tingkah laku pelajar terhadap VPPS. Terdapat seorang
pelajar yang tidak setuju untuk menggunakan VPPS tersebut dalam pembelajaran tajuk korelasi dan regresi. Namun
begitu terdapat 60% pelajar setuju dan 24% pelajar sangat setuju mengatakan bahawa mereka boleh belajar korelasi
dan regresi berpandukan VPPS. Malahan 11 orang pelajar bersetuju dan empat orang pelajar sangat setuju untuk
memperkenalkan VPPS kepada rakan-rakan yang lain. Seramai sembilan orang pelajar setuju untuk mencari video
pengajaran penaakulan statistik yang lain sebagai rujukan. Secara keseluruhannya, pelajar telah menunjukan tingkah
laku yang positif terdapat VPPS. Hal tersebut dapat dilihat dengan nilai min keseluruhan iaitu 4.11.

Penyelidik telah menganalisis pembangunan video pengajaran penaakulan statistik (VPPS) berdasarkan
prinsip-prinsip SRLE. Hasil daripada penganalisisan dan pentafsiran data untuk ujian pra dan ujian pos, didapati
kefahaman pelajar dalam pembelajaran statistik bagi tajuk korelasi dan regresi dalam VPPS 1 meningkat dengan
ketara. Malahan penaakulan statistik di kalangan pelajar turut meningkat untuk semua konstruk. Selain itu, ujian
penerimaan VPPS yang dilaksanakan dengan menggunakan soal selidik menunjukkan bahawa pelajar setuju
menerima VPPS sebagai bahan bantu belajar dan setuju bahawa VPPS mampu membantu meningkatkan kefahaman
dalam pembelajaran statistik dengan min keseluruhan adalah 3.94.

KESIMPULAN

VPPS sangat membantu responden memahami keperluan korelasi dan regresi. VPPS ini boleh diakses di
YouTube melalui URL:http://www.youtube.com/watch?v=E-dRc6z91CU dan http://www.youtube.com/watch?v=
yvxEPHiJx0Oc. Responden yang telah mengikuti pembelajaran melalui video pengajaran berkonsepkan SRLE
menunjukkan peningkatan dalam penguasaan penaakulan statistik untuk setiap konstruk. Responden yang telah
mengikuti pembelajaran melalui video pengajaran berkonsepkan SRLE menunjukkan persepsi yang positif dalam
aspek kemudahan, kebergunaan, sikap dan tingkah laku.

